
PREAMBULO

Este regulamento desenvolvese en aplicacion da Normativa reguladora da matricula
e defensa do traballo fin de grao (TFG) e do traballo fin de mestrado universitario
(TFM) da Universidade da Corufia (UDC), actualmente vixente, co obxectivo de
garantir unha xestion homoxénea, transparente e eficiente dos traballos fin de estudos
nas titulacions impartidas na ETSNM.

CAPITULO . Disposiciéns xerais

Artigo 1. Obxecto e ambito de aplicacion

1. Este regulamento ten por obxecto regular a oferta, asignacion, realizacion, defensa
e avaliaciéon dos TFE nas titulaciéns impartidas na ETSNM da UDC.

2. Sera de aplicacion a todo o estudantado matriculado na materia TFE das titulacions
da ETSNM reguladas por esta normativa, de acordo co disposto na normativa xeral
da UDC.

Artigo 2. Normativa aplicable

1. Este regulamento desenvolvese en aplicacion da Normativa reguladora da
matricula e a defensa do TFG e do TFM da UDC, actualmente vixente. En todo caso,
nos aspectos non regulados ou que a contradigan, prevalecera sempre esta ultima.

CAPITULO Il. Matricula e realizacién do TFE
Artigo 3. Matricula do TFE

1. A matricula do TFE realizarase dentro do prazo que estableza a Universidade,
para o cal efectuara o aboamento dos prezos publicos que correspondan, conforme
os créditos que tefian asignados.

2. Para formalizar a matricula do TFE, o alumnado podera ter pendentes como
maximo 78 créditos para completar os estudos, incluidos os correspondentes ao TFE,
e debera matricularse tamén de todas as materias necesarias para rematar o plan de
estudos da titulacion, todo isto sen prexuizo de posibles excepcions que se recollan
na Normativa de xestion académica da UDC.

3. Oslas estudantes que participen en programas de mobilidade sainte ou dobres
titulacions con outras universidades espafolas ou estranxeiras, poderan matricularse
do TFE mentres realizan o dito programa de mobilidade ou a estancia na outra
universidade. O seu réxime sera establecido regulamentariamente.

4. A matricula dara dereito a defensa do TFE en duas oportunidades no curso en
que estea matriculado o/a alumno/a, e sempre que cumpra 0s requisitos para a sua
avaliacion.

5. No caso de que o/a estudante non obtefia unha avaliacion positiva, non concorra
a ningunha das oportunidades da convocatoria ou non reuna os requisitos para
presentar o traballo por ter materias pendentes, debera formalizar unha nova matricula

noutro curso académico e aboar os prezos publicos correspondentes aos créditos do
TFE para poder dispor dunha nova convocatoria.

Unha vez formalizada a matricula do TFE non procedera a devolucion dos prezos
aboados por ningunha das causas sinaladas anteriormente.

Artigo 4. Realizacion do TFE

1. O TFE supdn a realizacién por parte de cada estudante, de forma individual, dun
proxecto, unha memoria ou un estudo concreto baixo a direccidén de, polo menos, un
membro do PDI da UDC ou dalgunha das universidades participantes no caso de
programas de mobilidade, que actuara como director/a do traballo.

Pode admitirse persoal alleo a UDC como codirector/a dun TFE, sempre que se
presente unha solicitude (Anexo 1V) que xustifique debidamente a sua participacion.
Ol/a coordinador/a de TFE correspondente avaliara a peticion e decidira sobre a sua
aceptacion, mantendo a responsabilidade académica principal no/na director/a do
traballo pertencente ao PDI da UDC ou & universidade participante.

2. O TFE ten como obxectivo esencial a demostracion, por parte do/a estudante, do
dominio e aplicacién dos cofiecementos, competencias e habilidades acadados na
titulacion oficial de grao ou mestrado.

Os temas que se propofan para a realizacion do TFE, tanto polo seu nivel de analise
como pola sua extension e polos seus obxectivos, debera poder desenvolverse nun
numero de horas equivalente aos créditos ECTS asignados a este traballo no plan de
estudos e coa duracion que ali se estableza.

3. O TFE debera estar orientado a procura, xestion, organizacién e interpretacion de
datos relevantes — da sua area de estudo — co obxecto de emitir xuizos que incluan
unha reflexion sobre temas relevantes de indole social, cientifica, tecnoléxica ou ética,
e facilitar o desenvolvemento dun pensamento e xuizo critico, l6xico e creativo.

O tema obxecto do TFE estara contemplado a lo menos en duas lifias tematicas da
titulacion nos TFG e unha nos TFM. As linas tematicas de cada titulacion recéllense
no Anexo |.

O TFE debera centrarse nas linas tematicas seleccionadas e encadrarse dentro dunha
das seguintes tipoloxias, en calquera caso gardando unha estreita relacion co ambito
da titulacion:

e Proxecto técnico. No campo da enxefiaria, un proxecto técnico € o conxunto de
planos, esquemas e textos explicativos utilizados para definir as condicions dunha
obra, fabricacién, montaxe, instalacion ou maquina, segundo a normativa 1ISO
157001. O obxectivo do proxecto é estudar e investigar se € ou non posible de
realizar a tarefa proposta, tanto desde o punto de vista técnico, funcional ou
normativo.

e Estudo de caso. O obxectivo fundamental dos estudos de caso é cofiecer e
comprender a particularidade dunha situacién para distinguir como funcionan as



Firmante: Universidade da Corufia - Q6550005) URL de validacion: https://sede.udc.gal/services/documents_validation CSV: BHIC7TF6MSIJIKQRGMR7RM486JR

Este documento es copia auténtica de un documento custodiado por la Universidade da Corufia. Fecha de creacion: 15/10/2026 08:38:16 P4agina 4 de un total de 14 pagina(s).

=< SIP=~ UNIVERSIDADE DA CORURIA

partes e as relacions co todo. Os tipos de estudos de caso por obxectivos

clasificanse en:

o Estudo intrinseco de caso. Outorga unha maior comprension do fenémeno.

o Estudo instrumental de caso. Entrega maior claridade no aspecto teorico.

o Estudo colectivo de casos. Indaga os fendmenos a través da profundidade de
multiples casos.

e Informe. Un informe é a descricidn detallada das caracteristicas, circunstancias e
estado dun asunto especifico. Polo xeral, logo dun rigoroso exame e analise, debe
presentar uns resultados de maneira formal e ordenada, e propofier solucions,
alternativas ou recomendacions.

e Texto cientifico. Un texto cientifico € unha producion escrita que aborda teorias,
conceptos ou calquera outro tema con base no cofiecemento cientifico a través
dunha linguaxe técnica especializada. Os textos cientificos xorden como resultado
dunha investigacion. Neles, é presentado, de maneira ordenada e sistematica, o
desenvolvemento do proceso de investigacion, os seus datos, probas, resultados
e conclusiéns.

O formato do TFE debera cumprir obrigatoriamente coa “Guia para a Elaboracién e
Presentacion do Traballo Fin De Estudos”, que sera publicada e aprobada cando este
Regulamento.

A realizacion, presentacion e defensa do TFE podera efectuarse en calquera dos
idiomas empregados na imparticidn das titulaciéns, de acordo co disposto na memoria
de verificacion do titulo (galego, castelan e inglés).

4. O TFE sera titorizado por un membro do profesorado con docencia no plan de
estudos do titulo de grao ou mestrado correspondente, que actuara como director/a
do traballo. No caso de codireccion, o nimero maximo de persoas directoras sera de
duas.

O/A director/a sera responsable de:

e Exponerlle ao estudantado as caracteristicas do traballo, e orientalo no seu
desenvolvemento.

e Realizar un seguimento da elaboracion do TFE e velar polo cumprimento dos
obxectivos fixados e da normativa de referencia.

Para garantir a calidade académica durante o seguimento do TFE, organizaranse
revisions peridédicas acordadas entre o/a estudante e o/a director/a asignado/a.
Dependendo do ritmo de traballo do/da estudante, da planificacion individual e do
calendario académico da titulacion, o/a director/a podera fixar datas especificas para
revisions parciais do contido, incluindo entrega de seccions, correccions preliminares
e borradores.

CAPITULO lIl. Oferta, asignacion e dereitos asociados

Artigo 5. Oferta e asignacion do TFE

1. O drgano competente na xestién do proceso relativo aos TFE, determinado pola
xunta de centro, € a Comision de TFE.

A Comision de TFE estara composta por dous/duas coordinadores/as e ol/a
subdirector/a de organizacion académica da ETSNM.

O/A coordinador/a correspondente sera nomeado/a polo/a director/a da ETSNM, a
proposta da Xunta de Centro, e debera ser:

e Profesor/a do Departamento de Ciencias da Navegacion e Enxefaria Marifia da
Area de Ciencias e Técnicas da Navegacion para a Comision das titulaciéns Grao
en Nautica e Transporte Maritimo e Mestrado en Nautica e Transporte Maritimo.

e Profesor/a do Departamento de Ciencias da Navegacion e Enxefaria Marifia da
Area de Maquinas e Motores Térmicos para a Comision das titulaciéns Grao en
Maquinas Navais e Mestrado en Enxefiaria Marifia.

As funcidns principais dos/das coordinadores/as son:

e Xestionar a convocatoria en SIGMA, configurando prazos, criterios e parametros
do proceso.

e Revisar e validar as ofertas creadas polo profesorado.

e Supervisar o proceso de inscricion e asignacion de titorias.

e Propofier tribunais e colaborar na organizacion e seguimento das defensas.

e Actualizar as guias docentes e a informaciéon contida na contorna virtual de
aprendizaxe institucional da UDC para graos e mestrados.

e Remitir a direccion os traballos seleccionados que cumpran os criterios para seren
expostos no Repositorio Institucional da UDC (RUC).

A Comision de TFE, en coordinacion coa administracién do centro, establecera o
calendario académico de TFE, que sera aprobado pola Xunta de Centro nas mesmas
datas que os horarios e exames oficiais.

Asi mesmo, a Comision de TFE sera responsable de todas aquelas tarefas que se
deriven do cumprimento e que estean especificadas neste regulamento.

2. A oferta e asignacion do TFE realizaranse exclusivamente a través da aplicacion

SIGMA, de acordo coas seguintes directrices xerais:

a) A oferta de TFE debera ser formalizada polo/a docente que actuara como
director/a do traballo na aplicacion SIGMA. Unha vez validada polo/a
coordinador/a correspondente, a asignacion realizarase conforme as seguintes
modalidades:

e Proposta por iniciativa do/da estudante: O/a estudante acorda co/coa
director/a a realizaciéon dun TFE concreto. Na formalizacién do traballo na
aplicacién, o/a director/a debera indicar expresamente o/a estudante que

realizara o traballo. Tras a validacion polo/a coordinador/a correspondente, a
asignacion realizarase directamente ao/a estudante indicado/a.

Proposta por iniciativa do/da director/a: O/a director/a ofrece un ou varios TFE
para que o estudantado os elixa. No caso de que mais dun/dunha estudante
solicite 0 mesmo traballo e cumpran cos requisitos especificos, se 0s houbera,
a asignacion realizarase atendendo a nota media do expediente académico
despois do periodo de presentacion de propostas correspondente.

b) Nas propostas de TFE, o/a director/a debe indicar:

e Titulo do traballo.

e Breve descricion do traballo, incluindo como minimo a tipoloxia de traballo e
as linas tematicas do Anexo |. Nos TFG deberase indicar duas linas tematicas,
mentres que nos TFM unha.

e Curso académico, tipo de TFE (TFG ou TFM) e o plan de estudos
correspondente.

¢ Numero de prazas, por defecto unha.

¢ Requisitos especificos para o alumnado candidato, se os houber.

c) Establécense dous periodos ordinarios para a presentacion das propostas:

e Primeiro periodo: outubro-novembro.

e Segundo periodo: febreiro-marzo.

d) As datas concretas dos periodos de presentacion de propostas publicaranse no
calendario académico de TFE.

3. A Comisiéon de TFE velara por que todo o estudantado matriculado poida realizar

o traballo no periodo correspondente ao seu plan de estudos, garantindo igualdade

de oportunidades entre o alumnado e o profesorado, asi como a asignacion de

director/a con antelacion suficiente para a realizaciéon e defensa do traballo.

Artigo 6. Propiedade intelectual, confidencialidade e prevencion de riscos.

1. Propiedade intelectual.

A titularidade dos dereitos de propiedade intelectual do TFE correspondera con
caracter xeral, ao/a estudante autor/a do traballo, de conformidade coa normativa da
UDC e a lexislacion vixente. A existencia de acordos de confidencialidade ou de
colaboraciéon con entidades colaboradoras non modificara a titularidade dos
devanditos dereitos, salvo que as partes subscriban un acordo especifico en que se
estableza o contrario. Este acordo debera formalizarse por escrito e cumprir os
requisitos establecidos pola normativa da UDC.

Nos casos en que o TFE utilice ou incorpore informaciéon, datos ou materiais
vinculados a actividades de investigacion, contratos ou proxectos desenvolvidos na
UDC, ou poida xerar resultados con potencial de proteccion intelectual e industrial, a
xestion destes aspectos axustarase as indicacions da Oficina de Transferencia de
Coriecemento (OTC) e & normativa universitaria vixente.

2. Confidencialidade.

2.1. As cuestions relativas a confidencialidade rexeranse, en todo momento, pola
normativa vixente da Universidade da Coruia nesta materia.

2.2 O procedemento de confidencialidade deberase iniciar cando concorran razons
debidamente xustificadas para protexer os intereses lexitimos da Universidade, da
entidade colaboradora ou de terceiros, ou para evitar os prexuizos derivados da
divulgacién publica de informacion sensible que os afecte.

2.3. Solicitude e resolucién da aplicacién do procedemento de confidencialidade.

A solicitude de aplicacién do procedemento de confidencialidade debera presentarse
antes do depésito do traballo previo & defensa, preferentemente no momento en que
se formalice a colaboracion cunha entidade externa ou se detecte a concorrencia das
circunstancias que xustifican a aplicacion do procedemento de confidencialidade.

A solicitude dirixirase a direccion do centro e debera ir acompafiada da seguinte
documentacion:

a) Formulario de solicitude de confidencialidade (Anexo Va), asinado polo/a
estudante, a persoa directora do traballo e, de ser o caso, pola persoa responsable
da entidade colaboradora.

b) Xustificacion da solicitude, mediante unha copia do acordo de confidencialidade
coa entidade colaboradora ou unha declaracion motivada do/a estudante ou da
persoa directora do TFE, en que se xustifiquen as razdns polas que resulta
necesaria a aplicacion do procedemento de confidencialidade previsto nesta
normativa.

c) Identificacion das partes do traballo afectadas pola confidencialidade.

d) Indicacion das persoas ou colectivos que, por razon das suas funcions, deban ter
acceso a informacion sometida a confidencialidade.

A resolucién da solicitude de confidencialidade sera emitida pola direcciéon do centro
no prazo maximo de cinco dias habiles desde a recepcion da solicitude, e podera
incluir, se se considera necesario, o asesoramento da Comisién Académica do centro.

A resolucion sera favorable ou desfavorable e, neste ultimo caso, debera estar
debidamente motivada. Sera comunicada ao/a estudante, a persoa directora do
traballo e o/a coordinador/a correspondente. Contra a dita resolucion poderase
interpofier recurso de reposicion ante o/a reitor/a.

A confidencialidade s6 se autorizara cando concorran os supostos previstos no artigo
6.2.2 e quede debidamente xustificada, de acordo coa documentacion prevista no
artigo 6.2.3 resulte indispensable. A autorizacion afectara exclusivamente as partes
do traballo as que se estenda dita proteccion, sen prexuizo da obriga de garantir o
caracter publico do acto de defensa e a avaliacion académica do traballo.

2.4. Medidas para garantir a confidencialidade.

Unha vez concedida a confidencialidade aplicaranse as seguintes medidas:

2.4.1 Realizacion do traballo.

a) Durante a fase de oferta e asignacion dos TFE, os titulos e descricions parciais

poderan ser publicados cun nivel de detalle limitado reservando o acceso ao

contido completo exclusivamente ao estudantado e profesorado autorizado.

Durante a realizacion do traballo, o/a estudante e a persoa directora, codirectora

ou titora deberan limitar o acceso a informacién sensible exclusivamente as

persoas autorizadas, adoptando as precaucions necesarias para preservar a sua

confidencialidade. Asi mesmo, velaran por que as persoas que accedan a

informaciéon sexan informadas do seu caracter confidencial e das obrigas

asociadas a sua utilizacion.

c) Tanto o/a estudante como a persoa directora, codirectora ou titora do traballo
deberan asinar o correspondente compromiso de confidencialidade (Anexo Vb),
unha vez que esta lles fose concedida, e con anterioridade a calquera actuacion
relacionada co desenvolvemento, depdsito ou defensa do TFE.

d) O/a estudante debera indicar o caracter confidencial do seu traballo na solicitude
de defensa para o cal presentara, a través da aplicacion recomendada polo centro,
a resolucion favorable de confidencialidade.

O
~

2.4.2 Dep0sito do traballo.

No depdsito do traballo previo & defensa, o/a estudante debera presentar duas
versions da memoria:

a) Version integra, que incluira a totalidade do contido e quedara depositada na
secretaria do centro con acceso restrinxido.

b) Version publica ou reducida, da que se excluiran as partes sometidas a
confidencialidade. Nesta version inseriranse, no lugar dos apartados suprimidos,
breves textos explicativos que indiquen de forma xeral a natureza da informacion
omitida, de modo que se mantefia a coherencia do conxunto. Esta version debera
contar co visto e prace da entidade colaboradora, cando proceda. Ambas as
versions deberan incorporar un predmbulo en que conste que o traballo contén
informacion confidencial e se identifique a entidade ou persoa titular da devandita
informacién. O centro custodiara a version integra e garantira que a sua consulta
se limite unicamente as persoas autorizadas conforme a resolucion de
confidencialidade.

2.4.3 Defensa e avaliacion.

a) Durante a fase de defensa e avaliacién do traballo os membros do tribunal
avaliador seran informados, coa antelacién suficiente, de que o TFE se atopa
sometido ao procedemento de confidencialidade. Esta comunicacion sera
realizada mediante a aplicacion empregada pola ETSNM para a xestién interna
dos TFE (TELMO).

b) Antes de recibir o exemplar completo do traballo para a sua avaliacion, os
membros do tribunal deberan asinar o compromiso de confidencialidade recollido
no Anexo Vc, mediante o cal se comprometen a manter na mais estrita reserva o

contido do traballo e dos documentos anexos ou complementarios, sen comunicar

nin difundir o seu contido a persoas alleas ao tribunal.

O acto de defensa sera de caracter publico, pero as partes do traballo sometidas

a confidencialidade exporanse exclusivamente ante o tribunal e as persoas

autorizadas. O/a presidente/a do tribunal podera acordar que esas seccions se

desenvolvan a porta pechada, a peticion do/a estudante ou da persoa directora.

Sera responsabilidade do/a estudante comunicar esta circunstancia aol/o

presidente/a do tribunal para que adopte as medidas oportunas. As mesmas

cautelas deberan observarse respecto de calquera gravacién da defensa, de
modo que a informacion sometida a confidencialidade non quede rexistrada nin
difundida a persoas non autorizadas.

d) Sempre que se adopten as medidas previstas neste apartado para salvagardar a
informacion reservada, o/a estudante non podera alegar confidencialidade para
evitar expor partes do seu traballo ou responder as preguntas do tribunal.

e) Os traballos sometidos a confidencialidade seran avaliados de acordo cos
mesmos criterios académicos que o resto dos traballos do titulo, e deixarase
constancia expresa na acta de que o procedemento se desenvolveu respectando
as condiciéns de confidencialidade autorizadas.

f) Finalizado o proceso de avaliacion, o centro custodiara a documentacion xerada
no marco do procedemento de confidencialidade, garantindo a sua conservacion
e acceso restrinxido conforme a normativa vixente.

()
~—

2.4 .4 Publicacién e desclasificacion:

Na fase de publicacién, a versién publica ou reducida do traballo podera incorporarse
ao RUC nas condiciéns establecidas na resolucién de confidencialidade. A publicacion
do traballo no RUC ou noutros medios quedara supeditada a sua desclasificacion
formal, que podera solicitar o/a estudante, co visto e prace da direccién do traballo e,
de ser o caso, da entidade colaboradora, conforme o modelo establecido no Anexo
Vd.

3. Prevencion de riscos.

Requisitos relativos a prevencion de riscos: o/a titor/a de todo TFE que implique
actividades que poidan supofier riscos para a saude e seguridade das persoas, 0
medio ambiente ou as instalacions, debera comunicalo a direccion do centro e o
servizo de prevencion de riscos da UDC e elaborar un plan de prevencion seguindo
as indicacions recibidas.

CAPITULO IV. Defensa, avaliaciéon e publicacion

Artigo 7. Defensa do TFE

1. O TFE s6 podera ser defendido e avaliado unha vez que se tefia constancia de
que o / a estudante superou todos os créditos necesarios para a obtencion do titulo
de grao ou mestrado, agas os correspondentes aos propios do TFE.

No caso dos programas de mobilidade estarase ao previsto regulamentariamente.

No caso de estudantes con matricula condicionada por non ter superado integramente
o titulo de acceso a un mestrado e que soliciten a defensa de ambos os traballos de
fin de estudos (TFG e TFM) no mesmo curso académico, deberan acompanar as
solicitudes de defensa cunha declaracion responsable en que deixen constancia do
non solapamento dos obxectivos e resultados dos traballos e da manifesta
diferenciacion entre eles. A persoa que exerza como presidente/a do tribunal que
avalie o TFM podera solicitar ao/a estudante unha copia da memoria do TFG.

2. A defensa do TFE non requirira autorizacion das persoas directoras do traballo.

3. O procedemento de solicitude de defensa e depédsito do TFE realizarase
exclusivamente a través da aplicacion SIGMA, de acordo coas seguintes directrices
Xerais:

e Cando o traballo esta rematado, o alumnado realiza o depdsito electrénico da
memoria final e a entrega do Anexo Il “Declaracion de uso da Intelixencia Atrtificial
Xenerativa no TFE” asinado. Asi mesmo, formaliza a solicitude de defensa,
confirmando os datos de titulo, direccion, lingua e, se procede, modalidade de
defensa. Completado o proceso, o alumnado recibira confirmacion automatica da
solicitude e podera consultar o seu estado no Espazo do Estudante.

e A Comision de TFE asigna o tribunal avaliador correspondente e determina as
datas e as condicions de celebracion das defensas, respectando os prazos
establecidos no calendario académico da UDC.

e Aadministracién do centro comproba que a documentacion depositada en SIGMA
esta completa e que a solicitude de defensa conta coa conformidade
administrativa do centro. Ademais, emite listaxes de traballos en defensa,
convocatorias e datas de celebracion. Asi mesmo, realiza a asistencia técnica
durante o proceso de defensa e conserva os rexistros e documentacion final.

e O tribunal de avaliaciéon tera acceso a documentacion do traballo mediante a
aplicacion TELMO.

4. Para a defensa e avaliacién do TFE, o/a estudante dispora dunha convocatoria
por curso académico con duas oportunidades, de conformidade co disposto na
normativa xeral de avaliacion da UDC.

5. As convocatorias de defensa do TFE realizaranse conforme ao previsto na
normativa xeral da UDC e ao calendario académico oficial vixente.

6. O/A estudante podera escoller as suas oportunidades entre as seguintes quendas:

10

e Primeira quenda de defensa e avaliacion: durante o mes de decembro.
e Segunda quenda de defensa e avaliacion: durante o mes de febreiro.

e Terceira quenda de defensa e avaliacion: durante o mes de xuio.

e Cuarta quenda de defensa e avaliaciéon: durante o0 mes de setembro.

De forma excepcional e sempre que o/a estudante non tefia pendente mais que a
superacion do TFE para rematar os seus estudos de grao ou mestrado, podera
defendelo naquelas datas que estableza a Escola, dende o inicio do curso académico
ate a data limite de sinatura e entrega de actas de segunda oportunidade que conste
no calendario académico aprobado polo Consello de Goberno; pero respectando
sempre 0 numero maximo de duas oportunidades do que podera facer uso en cada
curso académico. Con este fin, o/a alumno/a debera alegar e xustificar
documentalmente os motivos polos que solicita unha convocatoria extraordinaria ao
Director/a da Escola.

A organizacion das convocatorias ordinarias e extraordinarias debera garantir, en todo
caso, que o estudantado dispofia de duas oportunidades de defensa no curso
académico en que estea matriculado do TFE, mesmo cando complete os restantes
requisitos académicos nunha segunda oportunidade de avaliacion.

7. A defensa do TFE realizarase en acto publico, de acordo co establecido na
normativa xeral da UDC e neste regulamento, e, salvo nos casos excepcionais, de
forma presencial.

Aqueles/as alumnos/as que por motivos de forza maior non puideran estar presentes
na Escola para a defensa do seu traballo poderan solicitar a defensa en modalidade
virtual. Para tal fin, presentaran unha solicitude motivada e debidamente acreditada
ante o/a director/a do centro, quen a resolvera unha vez comprobado que se dan as
condicions legais, administrativas, técnicas, economicas ou doutra indole que
xustifiquen a modalidade de defensa virtual. Dita solicitude debe ser presentada antes
do remate do prazo da solicitude de defensa da convocatoria. En caso de aceptacion,
o programa a ser utilizado sera o “Teams” que se encontra dentro dos servizos online
de Microsoft para a UDC e debera estar instalada a sua aplicaciéon no computador
do/a estudante.

8. A defensa dos TFE tera caracter individual e publico, e o traballo sera obxecto de
avaliacion formal por parte dun tribunal académico. A metodoloxia de defensa que se
podera empregar consistira nunha comunicacién oral apoiada cos medio que se
consideren oportunos.

9. Ola estudante dispora dun minimo de 20 minutos e dun maximo de 30 minutos
para a defensa do TFE, incluindo a exposicion e o debate co tribunal. A exposicion
tera unha duracion maxima de 15 minutos, durante os cales o/a estudante presentara
0s obxectivos, o corpo e as conclusions do traballo cos medios de apoio que estime
oportunos. Con posterioridade, durante aproximadamente 15 minutos, debera atender
as preguntas, aclaracions, comentarios e suxestions que poidan formular os membros
do tribunal de avaliacion.

11

10. As particularidades de cada curso académico relativas ao procedemento de
defensa, de entre os establecidos neste regulamento, asi como os criterios de
avaliacion aplicables en cada modalidade, recolleranse na guia docente da materia
TFG ou TFM, de acordo co plan de estudos e co acordado pola comision competente
en materia de TFE.

Artigo 8. Avaliacion e tribunais de TFE
1. Os TFE seran avaliados por un tribunal nomeado e constituido para tal fin.

Os tribunais de avaliacidon seran establecidos polo/a coordinador/a correspondente
segundo o numero de estudantes matriculados/as e a tematica dos traballos
presentados. Con caracter orientativo, procurarase que cada tribunal avalie un
numero aproximado maximo de catro estudantes por sesion de defensa.

2. Cada tribunal estara formado, como minimo, por tres persoas titulares e os
correspondentes suplentes. O/a director/a do TFE non podera formar parte do tribunal.

As persoas que integren os tribunais deberan ser membros do profesorado do centro
ou vinculadas aos departamentos que impartan docencia na titulacion
correspondente.

3. Cada tribunal contara cunha persoa que o presida e outra que exerza as funcions
de secretaria. O resto dos membros teran a consideracion de vogais.

A presidencia sera asumida polo membro do tribunal de maior antigliidade no corpo
docente, e a secretaria polo membro de menor antigliidade. En caso de coincidencia
na antiglidade, atenderase sucesivamente a maior categoria docente e a maior idade.

4. Correspondelle ao tribunal avaliar tanto o traballo escrito como a defensa oral do
TFE.

Aplicaranse os seguintes criterios de avaliacion:

e Ata 6 puntos: traballo escrito, que inclue presentacion escrita, organizacion e
contido.
e Ata 4 puntos: defensa oral, que inclie exposicion e debate co tribunal.

Para a asignacién das cualificacions, os/as membros/as do tribunal faran uso da
rubrica contemplada no Anexo Il.

Para a cualificacion final establecerase a media aritmética das cualificacions
asignadas ao TFE por cada un/ha dos/as membros/as do tribunal. O/A secretario/a do
tribunal validara a acta xerada na aplicaciéon TELMO.

Para que a puntuacion obtida na defensa oral se incorpore a nota final, a media das
cualificacions do traballo escrito asignadas polos/as membros/as do tribunal debera
ser como minimo de 3 sobre 6 puntos. No caso de non acadarse este minimo, a nota
final sera a do traballo escrito exclusivamente, sen engadir a puntuacién da defensa
oral.

A cualificacion outorgarase en funcion da seguinte escala numérica establecida no
Real Decreto 1125/2003 de 0 a 10, con expresion dun decimal, a que tera que
engadirselle a correspondente cualificacion cualitativa:

e 0-4,9: Suspenso

e 5,0-6,9: Aprobado

e 7,0-8,9: Notable

e 9,0-10: Sobresaliente

Podera acceder a mencion de Matricula de Honra o/a estudante que obtefa unha
cualificacion igual ou superior a 9,0 puntos, segundo o criterio do tribunal avaliador.

No caso de que algun membro do tribunal de avaliacién constate que o traballo
presenta erros graves no cumprimento deste regulamento ou que o traballo é
constitutivo de plaxio, comunicarallo ao resto dos membros do Tribunal. O/A
presidente/a do tribunal retirara o traballo da sua defensa publica e outorgaralle una
nota de “0” e farao constar na rubrica de avaliacion.

O tribunal comunicara o resultado provisional da avaliacién ao remate do acto de
defensa.

No caso de que o/a estudante obtefa a cualificacion de suspenso, o tribunal faralle
chegar un informe coas recomendacions oportunas para a mellora do traballo e a sua
posterior avaliacion. Enviaraselle(s) unha copia deste informe o(s)/a(s)
director(es)/a(s) do TFE.

Xunto coa publicacion da cualificacion provisional na aplicacion SIGMA polo/a
secretario/a do tribunal, debera facerse publica a data, o lugar e o horario en que os/as
estudantes teran dereito a revisar a avaliacion do TFE.

O/A secretario/a do tribunal pechara a acta do TFE despois da revision. A data limite
de peche de actas de cada convocatoria figurara no calendario de TFE.

As reclamacions, se as houber, presentaranse nun prazo non superior a dous dias
despois da publicacién da cualificacion definitiva (peche de actas), mediante escrito
razoado das causas de reclamacion dirixidas ao/a director/a do centro, e segundo a
normativa da UDC.

A revision e/ou reclamacion das cualificacions finais dos TFE levaranse a cabo de
conformidade co previsto na normativa da UDC.

O/A director/a do TFE, se o estima oportuno, podera achegar un informe sobre o
desenvolvemento do traballo. O tribunal tera liberdade de utilizar ou non tal informe
como apoio na avaliacion do traballo.

5. Rematada a avaliacion, o/a coordinador/a correspondente seleccionara os
traballos cualificados con sobresaliente para a sua publicaciéon no RUC.

O/A alumno/a do TFE e o/a director/a deberan autorizar expresamente a publicacion
do TFE no RUC mediante a aplicacién académica correspondente.

A administracion tramitara o envio ao Servizo de Biblioteca Universitaria e executara
o peche técnico en SIGMA. A direccion do centro certificara o peche académico e
administrativo da convocatoria.

Os traballos que non sexan seleccionados para a sua exposicion e consulta publica
seran custodiados dixitalmente por un periodo similar ao establecido por normativa
para os exames oficiais da titulacion.

6. No proceso de avaliacién do TFE utilizarase a aplicacion TELMO para o rexistro
das cualificacions e a xestion da informacion do tribunal, conforme aos procedementos
e instrucions que estableza o centro. A emision das actas oficiais realizarase na
aplicacion SIGMA.

CAPITULO V. Disposicions finais

Disposicion derrogatoria. Derrogacion normativa

Quedan derrogados os seguintes regulamentos, asi como calquera outra disposicion
de igual ou inferior rango que se opofia ao disposto no presente regulamento:

Regulamento dos traballos fin de estudos da ETSNM, aprobado pola Xunta de Centro
0 6 de xufo de 2025.

Disposicion final primeira. Habilitacion

Facultase a direccion do centro, asistida pola Comision de TFE, para desenvolver esta
normativa e interpretar as dubidas que poidan xurdir da sua aplicacion, mediante as
instrucion que sexan oportunas.

Disposicion final segunda. Entrada en vigor

Este regulamento entrara en vigor ao dia seguinte da sua publicacién no Taboleiro
Electrénico Oficial (TEO) da UDC, de conformidade coa Normativa reguladora da
matricula e defensa do TFG e TFM, e sera de aplicacion a partir do curso académico
2026/2027.

O director da ETSNM

Manuel Romero Gémez

